
VITA ROBERTI CARD. BELLARMINI 

ab ipso conscripta Anno MDCXIII


N. natus est Anno Domini 1542 die quarta Octobris. Parentes habuit pios, sed matrem praecipue, quae dicebatur Cinthia, Soror Marcelli Secundi Pontificis. Haec amavit Societatem per Patrem Paschasium Broet, unum ex primis decem qui forte occasione balneorum, et aegritudinis suae venerat in transitu Politianum. Hunc Patrem illa mirifice colebat, et laudabat, inde novit semper Societatem, et cupivisset omnes filios suos, qui erant qui quinque, ingredi Societatem. Addicta erat elaemosynis, orationi, contemplationi, et ieiuniis, et corporis castigationi; inde contracto morbo hydropisis obiit sancte anno Domini 1575 anno aetatis suae 49 vel circa eum annum. Haec educavit filios ad pietatem et primos tres, quorum tertius erat N. iubebat simul incedere, et cum alii pueris non commisceri, et singulis diebus ad sacram aedem propinquam domui paternae accedere, sacrae confessioni, et missae audiendae, et orationi et aliis devotionibus. N.adhuc puerulus annorum (ut opinor) quinque, vel sex concionari volebat, et in inversum scabellum, indutus linea veste, impositus, concionabatur de Passione. Ingenium habuit non subtile, et elevatum, sed accomodatum ad omnia, ut equaliter se haberet ad omnes disciplinas capiendas. In pueritia coepit amare Poeticam, et magnam noctis partem aliquando consumebat in legendo Virgilio, quem ita sibi familiarem habuit, ut cum Carmina Exametra scriberet, nullum in illis verbum poneret non Virgilianum. Primum Carman scripsit de Virginitate, et capitales litterae reddebant Virginatas. Scripsit Eglogam annorum XVI. de obitu Cardinalis de Nobilibus, quae publice recitata est. Scripsit 

